
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জীরালনী
৪৩৯



আমার হুকুম না লইয়া কে গেল বাগানে।

তাহার মাথার কেশ দেখ বিদ্যমানে॥

মানুষ হইব কিবা হইব দানা পরী।

এমন দীঘল কেশ কভু নাইসে দেখি॥

এই কেশ যার মাগো তারে করবাম বিয়া।

তা নইলে ত্যজিব পরাণ গলে কাতি দিয়া॥

না ছুইব অম্ল মাগো না পিইব পানি।

জোড়মন্দির ঘরে মাগো ত্যজিম পরাণী॥(১—৩৫)






(৮)







কান্দিয়া আকুলা রাণী রাজারে জানায়।

শুন্যা রাজা চন্দ্রধর করে হায় হায়॥

এমন যাহার কেশ কোথা পাইব তারে।

পাইয়া দুর্লভ পুত্র হারালাম তারে॥

এমন সুন্দর কন্যা পাইব কোথাকারে।

রাণী কহে এই কন্যা আছে তব ঘরে॥


শুনিয়া হইল রাজ। অতি চমৎকার।

চিন্তায় হইল মরা ভাবে আর বার॥

না দেখি না শুনি কভু অঘটন হেনে।

ভাই হইয়া বহিন বিয়া করিবে কেমনে॥

পাত্রমিত্র লইয়া রাজা যুক্তি যে করিল।

রাজ্যের পণ্ডিতগণ সব একত্রে করিল॥


তবেত পণ্ডিতগণ গণে যুকতি বাতলায়।

শুন রাজা এক কথা কহি যে তোমায়॥

পূর্ব্বে রাজা বীরসিংহ-ছত্র দেশপতি।

ভাই হইয়া ভগ্নী বিয়া করিল এমতি॥

